
Lana, 6j. 
     

 
suechet äs nöiies Daheime mit Freigang ufm Land 

  
Liebi Tierfründe 
  
Hoi Dir da, siit Dir min nöiie Mönsch? Nach Öich sueche ig. Warum? Mir isch scho Schlimms 
passiert, bi aagfahre ufgfunge worde, cheinr het mi chennt u vermisst. Liebi Lüüt hei uff-
päpplet u itze bin ig schtartchlar für es eigens Daheime. Drum! 
  
Ig bi 6jährig, kaschtriert, vermuetlech nid gimpft (mer weiss es nid), gsung, schtuberein u 
sähr aahänglech. D'Impfig tüend sy grad nachhoue. Ig lieb's z'schmüsele u ou zum Schpiue 
chasch mi animiere. Ig bi eifach aafangs ziemlech schüech u bruuche mini Ziit zum Uftoue. 
Wenn ig mi abr woufüeu tue, denn bin ig DIN Büseli. Drum suech ig ou es ruhigs entschpannts 
Daheime, wo sy Geduud mit mir hei u mi i mim Tempo lah aachomme. U nid ufgäh, wenn ig nid 
glii unnerm Sofa tue fürechoh. Ig muess haut erscht d'Lage peile u sichr sy, dass mir nüt 
passiert. Das duuret mängisch. Abr denn! Ig liebe min Freigang durchs Chatzetörli, ou wenn 
ig mou aagfahre worde bi, ig muess wiedr nach dusse. Schtrass u Outos chenn ig nid gross, 
drum wär's gäbig, wenn Du ir sähr ländlechi Gägend tuesch wohne. Feuder u Wiese, das isch 
mini Wäut. 
  
Bisch Du villiicht grad pensioniert odr hesch Du sunsch viu Ziit für mi, für üs zum üs 
Aafründe? Geits bi Dir ruhig zue u hesch Du Chatzeerfahrig u Geduud mit mir? U wohnsch 
Du absiits vom Trubu, ir ländlechi Umgäbig? Villiicht mit eme Garte? U hesch Du wedr Hung 
no Chatz no Ching? Chenn ig nämlech aues nid, isch mir es bitzeli uuheimlech, wär liebr allei. 
Allei mit Dir! Soviu Wünsch, gäu? U das, wo doch Wiihnachte scho düre isch! Egau, ig 
probier's. Chönntisch Du mir so öppis biete u hesch Du Di es bitzeli i mi verguckt? Ja? Denn 
müesset mir üs unbedingt lehre chenne. Ah ja, ig wohne derziit noch z'Tafers/FR, zügle abr 
gärn zu Dir, wo ou immr Du wohnsch. Mäud Di doch bitte ganz gly bi dr Sonja Ball. Sie het 
sich mir agno u suechet für mi das nöiie Plätzli. Bsuechsch Du mi einisch? Zum Beschnuppere? 
Ig chumme ou füre, verschproche! 
  

Dini Lana 

